
GOUVENE CUOMO DEKLARE REPONS ETA A POU DE PREMYE KA KONFIME
NOUVO CORONAVIRUS YO NAN ETAZINI

Depatman Sante Eta a prezante Enstriksyon klinik pou Pwofesyonel Sante yo ak
webine preparasyon akey pou lopital, Depatman Sante lokal, Pwofesyonel
medikal kolej ak inivesite yo.

Depatman Sante, Otorite Potyé ak Vil New York ap travay ak Sant pou
Kontwol ak Prevansyon Maladi Ameriken yo sou pwotokol depistaj pasaje

yo

Gouveneé a odone Otorite Potye a pou afiche pano nan epot entenasyonal yo pou
sansibilize sou sentom ak prekosyon pou vwayaj ki nesesé yo

Gouvené Andrew M. Cuomo te anonse jodi a yon seri mezi pou sansibilize epi prepare
Eta New York pou reponn ak yon epidemi coronavirus an Chin apre Sant pou Kontwol
ak Prevansyon Maladi Ameriken (Centers for Disease Control and Prevention, CDC) yo
te anonse de ka konfime nan peyi Etazini - youn nan Eta Washington e youn nan
Chicago. Depatman Sante (Department of Health, DOH) Eta a genyen kat moun
aktyélman ki nan evalyasyon pou detekte si yo genyen coronavirus ki nan izolman akoz
y ap teste ka yo a nan CDC. Jiska prezan, youn nan ka sa yo te soti negatif e twa lot yo
toujou ankou. Aloske risk pou New York la ba aktyélman, Gouvéné a ap mande pou
ogmante vijilans pou asire Moun New York yo pwoteje.

"Pandan n ap aprann konsénan premye ka ki konfime nan coronavirus la nan peyi
Etazini e potansyélman nan New York, mwen vle asire Moun New York yo ke nou
prepare”, Gouvené Cuomo te deklare. "N ap fé yon efo gran anvegi epi solid ak tout
pati ki konséne yo, ki genyen ladan yo pwofesyonel swen sante, ayopo ak ofisyél sante
federal yo, pou mete anplas prekosyon ki apwopriye pou kenbe Moun New York yo an
sekirite. Sentom viris sa menm jan ak yon grip nomal - si ou enkyete ke ou ta ka malad,
tanpri swiv enstriksyon nou yo pou pwoteje tét ou ak Iot moun."

Semeén pase a, Depatman Sante a te prezante enstriksyon pou pwofesyonel swen
sante, etablisman swen sante, laboratwa klinik ak depatman sante lokal yo pou bay
enfomasyon ki ajou konsenan epidemi an, epi asire gen pwotokol apwopriye ki anplas si
yon pasyan fe eksperyans sentom ki konfom ak coronavirus la, pou genyen yon istorik
vwayaj vé Wuhan, Chin, oubyen ki te gen kontak ak yon moun ki te nan evalyasyon pou
coronavirus la.


https://health.ny.gov/press/advisories/docs/2019_novel_coronavirus.pdf
https://health.ny.gov/press/advisories/docs/2019_novel_coronavirus.pdf

Anplis, Depatman an te akeyi yon seri webine enfomasyon pou lopital ak pwofesyoneél
swen sante yo. Jodi a, Depatman an te akeyi yon webine pou pwofesyonél medikal yo
nan kolgj ak inivesite yo - kote anpil nan yo akeyi etidyan enténasyonal - pou difize
enfomasyon konsenan viris la, rekomandasyon pou kontwol enfeksyon ak krité aktyél
pou teste.

Enstriksyon sante semen pase yo kowenside ak komansman yon pwogram depistaj nan
antre ayopo ke CDC a dirije nan Ayopo Enténasyonal John F. Kennedy pou pasaje k ap
rive soti Wuhan, Chin yo. Ofisyel Chinwa yo te fémen transpo pou antre epi soti nan
Wuhan ak ot vil nan pwovens lan, ki enkli ayopo enténasyonal yo depi lé sa. DOH,
Otorite Potyé (Port Authority) ak Depatman Sante Vil New York ap kontinye travay nan
kolaborasyon ak CDC pandan pwosesis depistaj vwayaje yo ap evolye. Jiska jodi a, pa
gen okenn pasaje ki te bezwen fe plis evalyasyon nan kad pwogram pasaje nan JFK
CDC dirije a. Pou sansibilize pi plis tout vwayaje entenasyonal yo, Gouvéné Cuomo te
mande Otorite Potye a pou afiche pano enfomasyon nan toule kat ayopo enténasyonal
Otorite Potye a.

Komise Sante Eta New York la, Dokté Howard Zucker te deklare, "Viris sa te
kontwole avék swen nan nivo federal, eta ak vil la pou asire sante ak sekirite piblik la, e
byenke sansibilizasyon an enpotan, men risk la ba pou Moun New York yo. Moun ki te
vwayaje aletranje sa pa gen lontan e ki genyen sentom ki sanble ak grip ta dwe wé
dokte yo. N ap travay sere ak Sant pou Kontwol Maladi yo pou resevwa mizajou chak
jou epi rete pre pou ede".

Sentom coronavirus la ka enkli:

Nen k ap koule

Tetfemal

Tous

Gojfemal

Lafyev

Yon sansasyon maléz jeneral.

CDC a rekomande pou moun yo evite tout vwayaj ki pa enpotan nan Wuhan, Chin, men
li te bay enfomasyon ki presi pou sila yo ki toujou planifye yon vwayaj ve Wuhan ak pou
moun ki te retounen soti nan vil sa e ki ka eksperimante sentom ki anwo yo. Byenke pa
genyen vaksen kont coronavirus la aktyelman, mezi prevantiv chak jou ka ede stope
pwopagasyon sa ak |0t viris respiratwa yo ki enkli:

« Lave men ou souvan ak dlo pandan omwen 20 segond. Si pa gen savon ak dlo ki
disponi, itilize dezenfektan pou men abaz alkol.

Evite touche zye, nen ak bouch ou ak men ki pa lave.

Evite kontak pre ak moun ki malad.

Rete lakay ou lé ou malad.

Kouvri tous ak eteniman ou ak yon papye, apre sa jete papye a nan poubel.
Netwaye epi dezenfekte objé ak sifas ou touche souvan.


https://www.cdc.gov/coronavirus/2019-ncov/index.html

Moun k ap eksperimante sentom yo e ki ka te vwayaje nan zon ki konsene yo, oubyen
ki ka te an kontak ak yon moun ki te vwayaje nan zon sa yo, ta dwe rele pwofesyonel
swen sante yo a alavans anvan yo prezante pou trétman.

HiH

Lot nouvel disponib sou sitweéb www.governor.ny.gov
Eta New York | Chanm Egzekitif | press.office@exec.ny.gov | 518.474.8418

ANILE ENSKRIPSYON OU



http://www.governor.ny.gov/
mailto:press.office@exec.ny.gov
https://protect2.fireeye.com/v1/url?k=49fefe62-15d8c65c-49fc0757-000babda0031-1e812d3aff4aa282&q=1&e=e308a8c1-9cac-40e7-91eb-243a223ae4b1&u=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES30566CC304D6EEAC852584F9005E643C00000000000000000000000000000000

